
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
○Qbr অধ্যাপক
চটক-লাগানে demonstrationএ এবং ইংরেজের নিকট ভিক্ষার ছলনারবিচিত্রতায় ייו
ডাক্তার বল্লেন—“তবে এ ধর্ম্মকে জাগিয়ে তোলার উপায় কি ?” কানাই বল্লে—“বিচার, বিদ্যা ও চরিত্র । ইউরোপ যে বিদ্যাকে আরাধনা করে’ সিদ্ধ হয়েছে সেই বিদ্যাকে আমাদেরও আরাধনা করতে হবে প্রত্যক্ষদৃষ্ট উপায়ে, তার দ্বারা বাড়াতে হবে দেশের প্রাকৃতিক সম্পদ, সহজ করে’ এনে দিতে হবে জীবনযাত্রা । যে দেশে লক্ষ লক্ষ নরনারী খাদ্যের অভাবে প্রাণত্যাগ করছে বা প্রাণের ছায়ামাত্র ধারণ করে আছে সে দেশ ত মৃতপ্রায় । প্রাকৃতিক বল সংগ্রহ না করলে, ইউরোপীয়দের ন্যায় প্রাকৃতিক বলে বলীয়ান না হ’লে, সেই সঙ্গে না আনতে পারলে চরিত্রের দৃঢ়তা, আমরা ধর্ম্মজাগরণের প্রথম স্তরেও উঠতে পারব না । কল্পিত একটা স্বাধীনতার অভিমানে জীবনধারণ করা হবে অসম্ভব, তাই আমাদের মজ্জাগত করে তুলতে হবে প্রত্যক্ষদৃষ্ট শাস্ত্রের চর্চা, বিজ্ঞানের চর্চা, প্রকৃতির কাছ থেকে ছিনিয়ে নিতে হবে তার রহস্ত, আর ব্যবহার করতে হবে তাকে দেশের মঙ্গলের
জন্য ।”
ডাক্তার বল্পেন—“কিন্তু বিদেশী শাসন যে দেবে পদে পদে বাধা ।” কানাই বল্লে—“বাধা ত দেবেই, কিন্তু বাধায় বাধায় ঠেকে ঠিকৃরে’ উঠবে আমাদের আগুন, যদি কোথাও কিছুমাত্র তার অবশেষ থাকে ৷”
ডাক্তার আবার বল্লেন--“আগে স্বাধীনতা অর্জন করে তার পরে সে চেষ্টায় হার্ত দিলে কি হয় না ?”
কানাই বল্লে—“কিন্তু স্বাধীনতা হবে কি করে’ ? যে স্বাধীনতা আমরা ভিক্ষার দ্বারা লাভ করব সে স্বাধীনতা ত হবে নিঃসার ছায়া । অভিভাবকেরা থাকবেন পিছনে, দাবীটা থাকবে তাদের পূরাদস্তুর

